
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
У о টেলিমেকস ।
প্রতীয়মান হইতে লাগিল। তিনি স্বীয় স্বর্ণময় তুণ হইতে এক অতি তীক্ষফল শর তুলিয়া লইলেন। অনন্তর' ঐ শর শরাসনে সন্ধান করিয়া আমার উপর নিক্ষেপ করিবার উপক্রম করিতেছেন, এমন সময়ে মিনর্ব দেবী সহসা আবির্ভূত হইয়া, স্বীয় অক্ষয় চৰ্ম্ম আমার সম্মুখে ধারণ করিলেন। আমি বীনসের আকারে যেৰূপ কোমলতা ও মদনাবসাদ নিরীক্ষণ করিয়াছিলাম, মিনর্ব দেবীর আকারে তাহার কিছুমাত্র দেখিতে পাইলাম না। র্তাহার কাপ অকৃত্রিম, অবিকৃত ও সম্যক বিশুদ্ধ বোধ হইতে লাগিল, তাহাতে কপটতার লেশও লক্ষিত হইল না ; দর্শনমাত্র তাহাকে ওজস্বিনী, প্রতাপবর্তী ও বিস্ময়োৎপাদিনী বোধ হইল। কন্দপশায়ক দেবীর ফলকে অভিহত ও তদ্বিদারণে অসমর্থ হইয়া ভূতলে পতিত হইল। তদর্শনে কন্দৰ্প, লজ্জায় অধোবদন ও ক্রোধে ক্ষুরিতাধর হইয়া, দীর্ঘ নিশ্বাস পরিত্যাগ পূৰ্ব্বক চাপসংহার করিলেন । তখন মিনৰ্ব দেবী তাহাকে ভৎসনা করিয়া কহিতে লাগিলেন, অরে নির্লজ্জ বালক ! তুই এখান হইতে দূর হ , যে সকল নরাধমেরা জ্ঞান, মান, লজ্জা ও ধৰ্ম্মে জলাঞ্জলি দিয়া জঘন্য ইন্দ্রিয়সেবায় রত হয়, কেবল তাহাদিগের উপর তোর প্রভুত্ব আছে। কন্দৰ্প, ভৎসনাবাকাস্রবণে ক্রোধে নিতান্ত অধীর ও লজ্জায় একান্ত অবনতবদন হইয়া, কোন উত্তর না দিয়াই,

		 এই পাতা শেষ সম্পাদিত হয়েছে ১৬:৩৯টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

